
Perica Stanić, direktor SIPA-e

Širimo istragu o
napadu u Rajlovcu
Direktor Državne agenci-
je za istrage i zaštitu BiH
(SIPA) Perica Stanić izja-
vio je da SIPA radi svim
raspoloživim kapacitetima
na istrazi terorističkog na-
pada u sarajevskom naselju
Rajlovac i da je cilj da ona
bude proširena na otkriva-
nje pomagača, podstrekača
i naredbodavaca.

-Nažalost, u Sarajevu ne-
mamo izvršioca terorističkog
napada, jer se desilo to što se
desilo i istraga je zbog toga
veoma teška, ali definitivno
širimo krug istrage - nagla-
sioje Stanić.

On je rekao za "Večernje

novosti" da su SIPA-i potreb-
na šira ovlaštenja putem odre-
đenih zakonskih izmjena, te
da očekuje da će do njih doći.

-Sada, nažalost, imamo si-
tuaciju da stalno liječimo po-
sljedice, a nikako uzrok. Ce-
sto smo i u situaciji da nešto
znamo, ali nemamo konkret-
nog djela da možemo nekog
optužiti - istakao je Stanić.

Enes Omeragić ubio je 1 8.
novembra u sarajevskom na-
selju Rajlovac pripadnike
Oružanih snaga BiH Nedelj-
ka Radića i Armina Salki-
ća, te ranio Dževada Lju-
kovca, nakon čega je izvršio
samoubistvo.

STANIĆ: Trebaju nam šira ovlaštenja


